
Uputstvo za pisanje aplikacije
Molimo da pročitate dole navedeno uputsvo u cjelosti prije nego što počnete pisati prijedlog projekta.
Opis programa
Kroz program dodjele sredstava za “Monitoring i izvještavanje o korupciji u odabranim sektorima” ACCOUNT će nastaviti pružati podršku antikorupcijskim monitoring timovima za projekte javnog zagovaranja i inicijative za borbu protiv korupcije u pet projektnih oblasti (javne nabavke, zviždači, zapošljavanje u javnom sektoru, zdravstvo, i obrazovanje). 
Planirane aktivnosti monitoring timova imaju uporište u sljedećim stavkama APIK-ovog Akcionog plana za provođenje Strategije za borbu protiv korupcije (2015-2019):
· Strateški program 4.2. - Aktivnost 4.2.3.
· Strateški program 4.11. - Aktivnost 4.11.3.  
· Strateški program 4.12. - Aktivnost 4.12.1., 4.12.2., 4.12.3.
Glavne aktivnosti monitoring timova će se bazirati na: 
· Uspostavi saradnje sa nadležnim tijelima za izradu antikorupcionih dokumenata na kantonalnom nivou. 
· Učestvovanju u predlaganju metodologije za izradu antikorupcionih dokumenata na kantonalnom nivou, identifikaciju strateških ciljeva, mjera i aktivnosti. 
· Učestvovanju u formiranju i radu Radne grupe za razvijanje i usklađivanje antikorupcionih dokumenata na kantonalnom nivou sa općim principima Strategije. 
Oblasti u kojima će CRMA administrirati dodjelu sredstava za članove Mreže ACCOUNT koji su angažovani u okviru pet monitoring grupa su:
Javne nabavke
Javne nabavke su u fokusu aktivnosti ACCOUNT-a od 2012.godine. Monitoring tim za javne nabavke će nastaviti raditi na sljedećim specifičnim aktivnostima:
· Izrada upitnika te provođenje anketiranja u opštinskim organima vlasti, opštinskim javnim preduzećima i ustanovama
· Prikupljanje podataka o donošenju godišnjih planova javnih nabavki u javnim ustanovama, o postojanju i implementaciji Pravilnika o postupku direktnog sporazuma za javne nabavke i Pravilnika o radu komisije za javne nabavke
· Određivanje i provođenje efikasnih mehanizama kontrole trošenja javnih sredstava
· Izvještavanje o procesima javnih nabavki i posljedicama nedostatka transparentnosti u trošenju javnih sredstava. 
Zviždači
ACCOUNT će nastaviti da aktivno podržava i  učestvuje u javnom zagovaranju za efikasnu primjenu Zakona o zaštiti prijavitelja korupcije (zviždača) u institucijama BiH kao i u provođenju monitoringa pružanja zaštite licima koja prijavljuju korupciju. ACCOUNT će posvetiti posebnu pažnju na implementaciju ovih zakona kroz sljedeće aktivnosti: 
· Prikupljanje i obrada podataka o prijavama slučajeva korupcije (broj prijavlljenih slučajeva, vrsta prijave, status prijave) u institucijama BiH, tužilaštvima, MUP-ovima.
· Prikupljanje podataka o sistemima za prijavljivanje korupcije
· Mjerenje, praćenje i izvještavanje o efikasnosti mehanizama za pružanje pravne zaštite prijaviteljima korupcije od strane nadležnih institucija
Zapošljavanje u javnom sektoru 
Tokom protekle četiri godine, ACCOUNT je svoje aktivnosti usmjerio na slučajeve korupcije u zapošljavanju u javnom sektoru. U nastavku, ACCOUNT će se fokusirati na sljedeće aktivnosti u sektoru zapošljavanja u javnom sektoru: 
· Izrada upitnika te provođenje anketiranja u opštinskim organima vlasti, opštinskim javnim preduzećima i ustanovama
· Prikupljanje podataka o postojanju i implementaciji Pravilnika o zapošljavanju sa transparentim i mjerljivim kriterijumima za zapošljavanje
· Monitoring i izvještavanje o nepravilnostima u procesu zapošljavanja u opštinskim organima vlasti, opštinskim javnim preduzećima i ustanovama 
Zdravstvo
Antikorupcijske inicijative u oblasti zdravstva će se fokusirati na dalje prikupljanje podataka i kontrolu provođenja već usvojenih mehanizama za borbu protiv korupcije u javnim zdravstvenim ustanovama kroz sljedeće aktivnosti: 
· Izrada upitnika te provođenje anketiranja u zdravstvenim ustanovama i institucijama,
· Prikupljanje podataka o postojanju i implementaciji Plana borbe protiv korupcije,  Programa i plana obuke zaposlenih o borbi protiv korupcije, postojanja Tima/tijela za borbu protiv korupcije
· Kontrola područja zdravstvene zaštite gdje postoji značajan rizik za koruptivne aktivnosti, kroz obuku, nadzor (monitoring) i izvještavanje.   
Obrazovanje
U posljednje četiri godine, ACCOUNT je radio na uvođenju antikorupcijskih procedura u obrazovni sistem u skladu sa opštim principima Strategije za borbu protiv korupcije. U okviru projekta ACCOUNT, Monitoring tim za obrazovanje će u narednom periodu svoje aktivnosti usmjeriti na  sljedeće: 
· Izrada upitnika te provođenje anketiranja u obrazovnim ustanovama
· Prikupljanje podataka o postojanju i implementaciji antikorupcijskih procedura, te nastavnih planova i programa o borbi protiv korpucije 
· Mjerenje i povećanje efikasnosti saradnje između organizacija civilnog društva, obrazovnih institucija, agencija i školskih ustanova na zajedničkom razvoju i uvođenju antikorupcijskog programa u obrazovni sistem.
Kvalifikacioni uslovi 
Organizacije koje su kvalifikovane da apliciraju za program dodjele sredstava su članice Mreže ACCOUNT. Dodatni kvalifikacioni kriteriji su:
· Organizacija mora posjedovati relevantno iskustvo u tehničkim oblastima za koje aplicira.
· Organizacija mora postojati više od jedne godine, što treba dokazati priloženim bilansom stanja i uspjeha i važećim bankovnim računom. 
· Organizacija mora trenutno implementirati aktivnosti u geografskom području ili tehničkoj oblasti za koju podnosi aplikaciju.
· Organizacija mora imati najmanje 1-3 stalno zaposlene osobe.   
· Organizacija mora posjedovati potreban kapacitet za upravljanje programima na održiv način.
· Organizacija mora imati funkcionalan finansijski sistem.
· U odnosima sa drugim organizacijama, udruženjima, kao i aktivnostima organizacije ne  postoji sukob interesa koji bi mogao biti prepreka potpunoj nepristrasnosti u implementaciji dodijeljenih aktivnosti.
Restrikcije 
Postoje određena ograničenja za primaoce granta kojeg finansira USAID-a kroz ACCOUNT, kao što su:
· Implementacija aktivnosti  mora biti završena u periodu od 6 mjeseci.  
· Sredstva se ne mogu koristiti za finansiranje religijskih aktivnosti.
· Sredstva se ne mogu koristiti za putovanja u inostranstvo.
· Sredstva se ne mogu koristiti za uposlenike vladinih i/ili javnih institucija za rad na implementaciji grant aktivnosti u okviru njihovog radnog mjesta i/ili u toku redovnog radnog vremena. 
· Promocija / ili lobiranje za političke partije, vladine zvaničnike, religiju. 
· Aktivnosti prikupljanja finansijskih sredstava.
· Revolving kreditna sredstva i kupovine opreme/vozila.
Procedure apliciranja
Potencijalni primaoci sredstava treba da dostave sljedeće dokumente kako bi njihove aplikacije bile razmatrane:
· Aplikacija sa prijedlogom projekta
· Bilans stanja i uspjeha
· Kopiju ID broja organizacije i bankovnog računa
 Aplikacije moraju biti dostavljene na jednom od lokalnih jezika. U slučaju da, iz objektivnih razloga (nekvalitetne i nepotpune aplikacije, nezainteresovanost članica Mreže za apliciranje u pojedinim sektorima/oblastima, i sl.), ne bude moguće odabrati kvalitetne monitoring partnere,  implementatori programa zadržavaju pravo da ne odaberu monitoirng partnere i ne dodijele sredstva u svim navedenim oblastima. 
Iznosi fondova za ugovore
Ukupno pet (5) ugovora u maksimalnom iznosu od 7,000 $ po ugovoru biće dodijeljeno onim članicama Mreže koje dostave najbolje prijedloge za projekte monitoringa i kojim bude dodijeljena uloga liderskih organizacija u monitoring grupama. Sredstva će biti dodjeljena u BAM valuti, prema važećem kursu.   
Odabir i odobrenje sredstava
Prije odobrenja primalaca sredstava, Selekciona komisija će pregledati i ocjeniti aplikacije kako bi provjerila da li su kriteriji za apliciranje zadovoljeni i da li je aplikacija potpuna. Rezultati sa osvojenim bodovima će biti na raspolaganju svim aplikantima i biće objavljeni na web stranici ACCOUNT-a. 
Nakon obavještenja o dodijeljenim sredstvima, ACCOUNT će sa primaocima sredstava potpisati  Ugovor i upoznati ih sa implementacijom programa, i monitoringom. Pored toga, ACCOUNT će organizovati radionicu na kojoj će odabrane primaoce sredstava upoznati sa načinom upravljanja sredstvima kao i zahtjevima za izvještavanje.
PROJEKTNA APLIKACIJA
Projektna aplikacija 
Uvod
Dodjela sredstava zavisi od toga koliko je prijedlog projekta detaljno napisan. Prijedlog projekta je sistematska prezentacija ideja, namjera i planiranih aktivnosti za uspješnu realizaciju projekta. Cilj prijedloga jeste detaljno prezentirati tehnički i finansijski aspekt projekta. 
Cilj i rezultate koje namjeravate ostvariti  
Potrebno je jasno navesti cilj koji namjeravate postići.  Ovaj cilj treba biti realan, ostvariv i u skladu sa raspoloživim finansijskim sredstvima. Potrebno je da objasnite vezu između cilja, aktivnosti  i rezultata koje namjeravate ostvariti u toku realizacije projekta.  Pri tome, vodite računa da su ciljevi koje navodite u vašem prijedlogu u skladu sa aktivnostima u opisu programa u projektnim sektorima. Vrlo je bitno na koji način ćete objasniti vezu između cilja, aktivnosti  i rezultata koje namjeravate ostvariti. Jasno definisani ciljevi i aktivnosti biće predmet ocjene Selekcione komisije.   
Vremenski okvir implementacije
Projekat treba biti završen najkasnije 6 mjeseci od dodjele sredstava. Potrebno je da u svom prijedlogu razradite detaljan vremenski okvir projektnih faza i postavite rokove za realizaciju aktivnosti. Jasno definisani rokovi koji su potrebni za realizaciju aktivnosti biće uzeti u razmatranje prilikom ocjene projektnog prijedloga.
Finansijski aspekti 
Dok pripremate prijedlog, treba da razmislite o mogućim načinima kako da prevedete svoje aktivnosti na jezik budžeta projekta.  Budžet projekta je sastavni dio prijedloga projekta.  Jasno pokazana veza između prijedloga projekta i budžeta će značajno uticati na povećanje konkurentnost prijedloga projekta.  
Format aplikacije prijedloga projekta
Za pisanje projektnog prijedloga treba da koristite zadani format aplikacionog obrazca. Treba da ispunite sve dijelove aplikacionog obrazca i da u potpunosti odgovorite na postavljena pitanja. Na ocjenu prijedloga projekta utjecat će potpunost odgovora na svaki dio aplikacije.
Smjernice za troškove prijedloga projekta
Zajedno sa tehničkom aplikacijom potrebno je dostaviti detaljan budžet u $ i BAM valuti, prema srednjem mjesečnom kursu Centralne banke BiH.
Prije toga, potrebno je da se upoznate sa vrstom dozvoljenih troškova koji se mogu platiti iz odobrenih sredstava.  Primaocima će biti refundirana sredstva ISKLJUČIVO za realne i dozvoljene direktne troškove koji su nastali i plaćeni za vrijeme implementacije aktivnosti, a koji su neophodni za uspješnu izvedbu odobrene aktivnosti. Za pisanje prijedloga budžeta, dovoljna je realna procjena troškova.  Nakon odobrenja primaoca sredstava, ACCOUNT će pregledati finalni budžet kako bi se maksimizirala efiksnost troškova i napravila potrebna usaglašavanja. 
Sljedeći troškovi se smatraju neprihvatljivim:
(A) naknada za organizaciju (overhead); B) troškovi nastali ili plaćeni prije stvarnog početka ili nakon završetka perioda implementacije; (C) plaćanja uposlenika vladinih institucija za redovne radne obaveze i/ili tokom normalnog radnog vremena; (D) međunarnodna putovanja.
Kod procjene troškova putovanja u Bosni i Hercegovini, dnevnica i smještaja, ili kupovine osnovnih sredstava treba voditi računa o sljedećim pravilima:
· Troškovi lokalnog prevoza (kao što su autobus, voz ili prevoz automobilom) za učesnike u projektu /volontere i ostale koji nisu zaposleni od strane aplikanta su dozvoljeni samo u slučaju da ih je primalac sredstava platio u skladu sa domaćim zakonima (na osnovu Ugovora o djelu) i biće isplaćeni prema cijeni navedenoj na karti ili Via Michelin AutoRoute. Ove cijene treba da budu fer i konkurentne.  Dozvoljena stopa za naknadu troškova putovanja automobilom iznosi 0,20 $ po kilometru, preračunata u BAM, prema važećem kursu. Preporuka je da učesnici u radionicama/konferencijama snose troškove putovanja do i od mjesta održavanja konferencije. Ovo se smatra dijeljenjem troškova i uveliko se preporučuje. 
· Prosječna naknada hotelske sobe za jedno noćenje ne smije prelaziti cijenu jednokrevetne sobe u hotelu sa tri zvjezdice u istom/ili najbližem gradu, osim u slučaju kada za to postoji opravdanje i odobrenje prije održavanja samog događaja.   
· Obroci, pauze za kafu i osvježenje se mogu organizovati i pokriti kada za to postoji adekvatna dokumentacija (računi).   
· Podjela dnevnica učesnicima nije dozvoljena.  
Obavezni elementi prijedloga budžeta treba da sadrže:  
Detaljan budžet 
Budžet treba da sadrži detaljan pregled finansijskih sredstava koji su potrebni za izvođenje aktivnosti.  Vodite računa da sve budžetirane stavke budu naznačene pod tačnom kategorijom. Molimo da dodate ili izbrišete kategorije troškova u skladu sa vašim konkretnim potrebama. Tabelu za izradu budžeta možete naći u aplikacionom obrazcu. Iako budžet treba biti izražen u $ i BAM valuti, transakcije primaocima sredstava će biti izvršene u domaćoj valuti (BAM). Prilikom procjene troškova i pretvaranja BAM vrijednosti u $ koristite srednji mjesečni kurs Centralne banke BiH.
Narativni budžet
Svrha narativnog opisa budžeta jeste pojašnjenje budžetskih troškova. Molimo da date opis za svaku pojedinačnu stavku u predloženom budžetu. 
Vremenski raspored 
Vremenski raspored treba da sadrži detaljan prikaz svih zadataka i aktivnosti koje planirate realizirati kako bi ostvarili ciljeve. Grafički prikaz vremenskog rasporeda pruža vizuelnu ideju o trajanju i međusobnoj povezanosti različitih projektnih aktivnosti.  Nadalje, vremenski raspored pomaže primaocu sredstava da vodi evidenciju o rokovima i da prati tok realizacije. Tabelu za prikaz vremenskog rasporeda predloženih aktivnosti možete vidjeti u aplikacionom obrazcu.    
Kriteriji za ocjenu prijedloga projekata
Selekciona komisija sastavljena od tri predstavnika Udruženja CRMA kao implementatora programa, će pregledati dostavljene aplikacije. Za ocjenu prijedloga projekta i budžeta koristiće se skala bodovanja od 0 -100, prema sljedećim kriterijima:
· Jasnoća projektne ideje  - 20
· Relevantnost predloženih aktivnosti - 20
· Inovativnost - 10
· Menadžerske i tehničke sposobnosti aplikanta - 20
· Relevantnost budžeta – 10
· Dodatne koristi - 20

